
 

 ÞEKKING – VIÐHORF – LEIKNI 

Taflan á næstu tveimur síðum sýnir hvernig fimm grunnþættir námsefnisins eiga að hafa áhrif á og 

móta þekkingu, viðhorf og leikni nemenda á hinum ýmsu sviðum. Þessir fimm grunnþættir eru:  

1. Persónulegur skilningur og athugun.  

2. Réttindi og skyldur.  

3. Sparnaður og útgjöld.  

4. Skipulagning og fjárhagsleg áætlanagerð.  

5. Samfélagslegt eða fjárhagslegt verkefni.  

Töfluna er best að lesa með þeim hætti sem hér segir:  

Kynntu þér einn grunnþátt í einu og áttaðu þig á inntaki hans. Lestu þá eitt meginstef grunnþáttarins í 

einu en meginstef hvers grunnþáttar eru tvö til þrjú. Hvert meginstef hvers grunnþáttar er svo ætlað 

að hafa tiltekin áhrif á þekkingu, viðhorf og leikni nemandans. Þekkin verður til við lestur, 

verkefnavinnu, umræður og sköpun nemandans. Viðhorf eru skoðanir, siðferði, lífssýn og drifkraftur 

góðra verka sem mótast fyrst og fremst af þekkingu. Leikni er hér nokkuð vítt skilgreint hugtak sem 

tekur bæði til tæknilegra þátta líkt og að kunna að gera sparnaðaráætlanir og endurnýta eldri hluti 

með skapandi hætti en einnig til félagslegra þátta eins og að geta sótt rétt sinn til þeirra sem bera 

ábyrgð hverju sinni. Viðhorf eru undirstaða leikni okkar enda ráða viðhorf okkar hvaða hluti við 

framkvæmum og hvers vegna, en til þess að framkvæma þá þurfum við bæði tæknilega og félagslega 

leikni. Saman mynda þessir þrír þættir - þekking, viðhorf og leikni – lykilhæfni einstaklingsins í 

samfélaginu. 

